ԱՄՓՈՓԱԹԵՐԹ
«Թմրամիջոցների և հոգեմետ (հոգեներգործուն) նյութերի մասին ՀՀ օրենքում փոփոխություններ և լրացումներ» մասին, «Լիցենզավորման մասին ՀՀ օրենքում լրացումներ կատարելու մասին»  և «Պետական տուրքի մասին» ՀՀ օրենքում լրացումներ կատարելու մասին» 
Հայաստանի Հանրապետության օրենքների նախագծերի փաթեթի

	1. ՀՀ արդարադատության նախարարություն
	27.04.2021

	
	N 24686

	1. Նախագծի վերնագրում «Թմրամիջոցների և հոգեմետ (հոգեներգործուն) նյութերի մասին» բառերն առաջարկում ենք փոխարինել ««Թմրամիջոցների և հոգեմետ (հոգեներգործուն) նյութերի մասին»» բառերով և կետադրական նշաններով: Բացի այդ, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասում ամրագրված պահանջները՝ Նախագծի վերնագիրն անհրաժեշտ է համապատասխանեցնել Նախագծով առաջարկվող կարգավորումների բովանդակությանը:
	Ընդունվել է:

	2.Նախագծի 1-ին հոդվածում «վերարտադրում են» բառից հետո վերջակետը փոփոխել միջակետով» բառերն առաջարկում ենք փոխարինել ««վերարտադրում են» բառերից հետո «վերջակետ» կետադրական նշանը փոխարինել «միջակետ» կետադրական նշանով» բառերով:
	Ընդունվել է:

	3.Նախագծի 1-ին հոդվածում «կանեփ» հասկացությունը առաջարկում ենք շարադրել հետևյալ խմբագրությամբ. «կանեփ՝ կանեփ բույսի ծաղկող կամ պտղատու գլխիկները (ինչը չի ներառում սերմերը և տերևները, եթե դրանք գլխիկների հետ միասին չեն), որոնցից բուսախեժը քամված չէ, անկախ դրանց համար օգտագործվող անվանումից.»:
Հիշյալ առաջարկը բխում է Թմրամիջոցների մասին 1961 թվականի միասնական Կոնվենցիայի (այսուհետ՝ Կոնվենցիա) բնօրինակ տեքստում տրված կանեփի հասկացությունից։

	Ընդունվել է:

	4.Նախագծի 1-ին հոդվածում «կանեփի բույս» հասկացությունն առաջարկում ենք շարադրել հետևյալ խմբագրությամբ. «կանեփի բույս՝ Կանաբիս (Cannabis) ցեղատեսակի ցանկացած բույս. »: Հիշյալ առաջարկը բխում է «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջներից:

	Ընդունվել է:

	5.Նախագծի 1-ին հոդվածում նշված են «իրական սեփականատեր, փոխկապակցված անձ» հասկացություններ։ Հաշվի առնելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում նախատեսված կարգավորումները՝ առաջարկում ենք Նախագծի հիշյալ դրույթները շարադրել հետևյալ խմբագրությամբ.
«իրական շահառու՝ «Փողերի լվացման և ահաբեկչության ֆինանսավորման դեմ պայքարի մասին» օրենքի իմաստով իրական շահառու հանդիսացող անձ:
փոխկապակցված անձ՝ անձի հետ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 25-րդ, 26-րդ, 27-րդ կետերի իմաստով փոխկապակցված համարվող անձ։»:

	Ընդունվել է:

	6.Նախագծի 3-րդ հոդվածով «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ՝ Օրենք) 17-րդ հոդվածի 2-րդ մասում լրացվող չորրորդ պարբերության մեջ «պետական տուրքի վճար» բառերն առաջակում ենք փոխարինել «պետական տուրք» բառերով, իսկ «ապա արտահանման ու ներմուծման» բառերը` «ապա արտահանման կամ ներմուծման» բառերով:

	Ընդունվել է:

	7.Նախագծի 4-րդ հոդվածով Օրենքում լրացվող նոր 5.1-ին գլխի վերնագիրն անհրաժեշտ է վերանայել և խմբագրել՝ նկատի ունենալով այն հանգամանքը, որ լիցենզավորման ենթակա է ոչ թե արտադրական կանեփը, այլ դրա հետ կապված գործունեությունը:

	

	8.«Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
Նախագծի 1-ին հոդվածով Օրենքի 3-րդ հոդվածը լրացվում «կանեփ», «կանեփի բույս», «կանեփի բուսախեժ» և «արտադրական կանեփ»։ Մինչդեռ նախագծի այլ հոդվածներում օգտագործվում «արտադրական կանեփի բույսեր» և «արտադրական կանեփի բուսախեժ» հասկացությունները։ Ուստի առաջարկում ենք հիմք ընդունելով «Նորմատիվ իրավական ակտերի մասին» օրենքի 15-րդ հոդվածի կարգավորումները՝ Նախագծի հիշյալ դրույթները խմբագրել։

	Ընդունվել է ի գիտություն։

	9.Նախագծի 4-րդ հոդվածով Օրենքում լրացվող նոր 45.1-ին հոդվածի 1-ին մասով առաջարկվում է նախատեսել, որ նույն գլխով սահմանվելու են արտադրական կանեփի շրջանառության, լիցենզավորման, ապօրինի շրջանառությունը կանխարգելելու իրականացման կարգը և առանձնահատկությունները:
Այս առումով հարկ ենք համարում նշել, որ Նախագծի 4-րդ հոդվածով Օրենքում լրացվող նոր 45.1-ին հոդվածի 1-ին մասում նշվում է նաև Օրենքով արտադրական կանեփի ապօրինի շրջանառությունը կանխարգելելու իրականացման կարգը սահմանելու մասին, մինչդեռ Նախագծով նման կարգ նախատեսված չէ:
Ուստի, նկատի ունենալով վերոգրյալը, Նախագծի 4-րդ հոդվածով Օրենքում լրացվող նոր 45.1-ին հոդվածի 1-ին մասով առաջարկվող կարգավորումն անհրաժեշտ է վերանայել և խմբագրել:
Միաժամանակ, Նախագծի 4-րդ հոդվածով Օրենքում լրացվող նոր 45.1-ին հոդվածի 1-ին մասն առաջարկում ենք շարադրել հետևյալ խմբագրությամբ.
«1. Սույն գլխով սահմանվում են արտադրական կանեփի շրջանառության, լիցենզավորման և, ապօրինի շրջանառությունը կանխարգելելու իրականացման կարգը և առանձնահատկությունները:»։

	Ընդունվել է ի գիտություն։

	10.Նախագծի 4-րդ հոդվածով Օրենքում լրացվող նոր 45.1-ին հոդվածի 3-րդ մասում «չեն համարվում» բառերից առաջ նշված «ինքին» բառը հանել:
Միևնույն ժամանակ, հարկ ենք համարում նշել, որ Նախագծի 4-րդ հոդվածով Օրենքում լրացվող 45.1-ին հոդվածի 3-րդ մասում ամրագրված կարգավորումը լրացուցիչ հիմնավորման կարիք ունի, քանի որ նշված մասով խոսվում է հենց արտադրական կանեփի բուսախեժի բժշկական նպատակով արտադրության մասին և ներկայացված հիմնավորումները բավարար չեն գնահատելու համար, թե ինչու Նախագծով կարգավորվող հարաբերությունները չեն կարող կարգավորվել «Դեղերի մասին» օրենքով։

	Ընդունվել է նախագծում և հիմնավորումներում կատարվել են համապատասխան փոփոխություններ, նախատեսելով արտադրական կանեփի արտադրությունը արդյունաբերական և գյուղատնտեսական նպատակներով։

	11.Նախագծի 4-րդ հոդվածով Օրենքում լրացվող նոր 45.2-րդ հոդվածի 1-ին մասով առաջարկվում է նախատեսել, որ ՀՀ-ում թույլատրվում է արտադրական կանեփի օրինական շրջանառությունը նույն օրենքով սահմանված նպատակներով՝ համապատասխան լիցենզիայի առկայության դեպքում:
Այս առումով հարկ ենք համարում նշել, որ ՀՀ կառավարության 2003 թվականի օգոստոսի 21-ի N 1129-Ն որոշման 1-ին կետով հաստատված N 1 հավելվածի համաձայն՝ ՀՀ տարածքում արգելվում է բոլոր տեսակի կանեփների շրջանառությունը:
Ուստի, նկատի ունենալով վերոգրյալը՝ հարկ ենք համարում նշել, որ Նախագծի ընդունման պարագայում անհրաժեշտ է համապատասխան փոփոխություն կատարել նաև հիշյալ որոշման մեջ:
Բացի այդ, Նախագծի 4-րդ հոդվածով Օրենքում լրացվող նոր 45.2-րդ հոդվածի 1-ին մասում նշվում է արտադրական կանեփի օրինական շրջանառությունը նույն օրենքով սահմանված նպատակներով թույլատրելու մասին, մինչդեռ ներկայացված Նախագծում հիշյալ նպատակների վերաբերյալ կարգավորումները բացակայում են:
Ուստի, նկատի ունենալով վերոգրյալը՝ Նախագիծն անհրաժեշտ է լրամշակել:

	«Թմրամիջոցների և հոգեմետ (հոգեներգործուն) նյութերի մասին ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի անցումային դրույթներով նախատեսվում է օրենքի ուժի մեջ մտնելուց հետո փոփոխություններ կատարել այն ենթաօրենսդրական ակտերում, որոնք վերաբերվում են ոլորտի կարգավորմանը և պետք է ապահովեն օրենքի կիրառկումը: ՀՀ կառավարության նշված որոշման մեջ համապատասխան փոփոխությունների կատարումը նույնպես կիրականացվի տվյալ փուլում:

	12.Նախագծի 4-րդ հոդվածով Օրենքում լրացվող նոր 45.2-րդ հոդվածի 2-րդ մասում «Արտադրական կանեփի շրջանառության համար տրվում են «Լիցենզավորման մասին» օրենքով սահմանված թմրամիջոցների շրջանառության համար նախատեսված լիցենզիաների տեսակները» բառերն առաջարկում ենք փոխարինել «Արտադրական կանեփի շրջանառության համար տրվում են «Լիցենզավորման մասին» օրենքով սահմանված թմրամիջոցների շրջանառության համար նախատեսված տեսակի լիցենզիա» բառերով:

	Նախագծում կատարվել են փոփոխություններ և նախատեսվել են արտադրական կանեփի արտադրության, ինչպես նաև արտադրական կանեպի ներմուծման, արտահանման, մեծածախ առևտրի իրականացման՝ նոր տեսակի լիցենզիաներ։

	13.Նախագծի 4-րդ հոդվածով Օրենքում լրացվող նոր 45.3-րդ հոդվածի 3-րդ մասում նախատեսված արտադրական կանեփի մշակման հասկացությունը անհրաժեշտ է նախատեսել Օրենքում նախատեսված հասկացությունների շարքում: Նույն դիտողությունը վերաբերելի է նաև նույն հոդվածի 4-րդ մասով նախատեսված արտադրական կանեփի արտադրության գործընթացի հասկացությանը:

	Ընդունվել է:

	14.Նախագծի 4-րդ հոդվածով Օրենքում լրացվող նոր 45.3-րդ հոդվածի 3-րդ մասում անհրաժեշտ է վերանայել «բաց գյուղատնտեսական նշանակության հողեր» բառերի կիրառումը՝ նկատի ունենալով այն հանգամանքը, ՀՀ հողային օրենսգրքում նման հասկացություն առկա չէ։
Նույն դիտողությունը վերաբերելի է նաև Նախագծի 4-րդ հոդվածով Օրենքում լրացվող նոր 45.3-րդ հոդվածի 3-րդ մասում նշված «փակ հաստատություններում» բառերին:

	Ընդունվել է։

	15.Նախագծի 4-րդ հոդվածով Օրենքում լրացվող նոր 45.3-րդ հոդվածի 4-րդ մասում «որոնցից դրանք ստացվում են» բառերն անհրաժեշտ է փոխարինել «որոնցից այն ստացվում է» բառերով:

	Ընդունվել է:

	16.Նախագծի 4-րդ հոդվածով Օրենքում լրացվող նոր 45.4-րդ հոդվածի 1-ին մասի 3-րդ կետում փաթեթավորում, տեղափոխում, պահեստավորում բառերն անհրաժեշտ է վերանայել, քանի որ «տիրապետում» հասկացությունն արդեն իսկ ենթադրում է փաթեթավորում, տեղափոխում, պահեստավորում:
Միևնույն ժամանակ, անհրաժեշտ է հստակեցնել այն հարցը, թե ինչ է իրենից ենթադրելու նույն կետում նշված «վերահսկում» հասկացությունը:
Բացի այդ, նույն հոդվածի 1-ին մասի 4-րդ կետում անհրաժեշտ է հստակեցնել «վերացում» և «ոչնչացում»  տերմինների տարբերությունները:

	Ընդունվել է։

	17.Նախագծի 4-րդ հոդվածով Օրենքում լրացվող նոր 45.4-րդ հոդվածի 1-ին մասի 5-րդ կետով առաջարկվում է նախատեսել, որ արտադրական կանեփի արտադրության լիցենզիան ներառում է նաև նույն օրենքի 45.3-րդ հոդվածով նախատեսված գործունեության ձևերի հետ կապված այլ գործողությունների կատարում, այդ թվում՝ արտադրական կանեփի փորձարկում՝ որոշելու համար տետրահիդրոկաննաբինոլի կոնցենտրացիան արտադրական կանեփի բույսերի տերևներում և ծաղկող գլուխներում, կամ այդպիսի բույսերի տեղափոխումը բույսերի փորձարկում իրականացնող անձանց մոտ:
Այս առումով հարկ ենք համարում նշել, որ Նախագծի 4-րդ հոդվածով Օրենքում լրացվող նոր 45.4-րդ հոդվածի 1-ին մասի 5-րդ կետում հստակեցման կարիք ունի այն հարցը, թե փորձարկում իրականացնող ինչ անձանց մասին է խոսքը:

	Ընդունվել է ի գիտություն։

	18.Նախագծի 4-րդ հոդվածով Օրենքում լրացվող նոր 45.5-րդ հոդվածի 1-ին մասն առաջարկում ենք շարադրել հետևյալ խմբագրությամբ.
«1. Արտադրական կանեփի արտահանման, ներմուծման կամ մեծածախ առևտրի իրականացման համար տրվում է թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած՝ դրանց պրեկուրսորների արտահանման կամ ներմուծման կամ մեծածախ առևտրի իրականացման լիցենզիա (այսուհետ՝ արտահանման, ներմուծման կամ մեծածախ առևտրի լիցենզիա):»:

	Նախագծում կատարվել են փոփոխություններ։

	19.Վարչարարության իրականացման գործընթացը և գործնականում առաջացող այլ հնարավոր իրավական ընթացակարգերը պարզեցնելու նպատակով՝ առաջարկում ենք Նախագծի 4-րդ հոդվածով Օրենքում լրացվող նոր 45.6-րդ հոդվածի 2-րդ մասում լիցենզիան տրամադրելու և լիցենզիայի տրամադրումը մերժելու իրավասությունը վերապահել մեկ մարմնի:

	Ընդունվել է։

	20.Նախագծի 4-րդ հոդվածով Օրենքում լրացվող նոր 45.6-րդ հոդվածի 3-րդ մասում «գործունեության տեսակների լիցենզիայի համար» բառերն առաջարկում ենք հանել:

	Ընդունվել է:

	21.Նախագծի 4-րդ հոդվածով Օրենքում լրացվող նոր 45.6-րդ հոդվածի 4-րդ, 6-րդ, 7-րդ և 8-րդ մասերից անհրաժեշտ է հանել «գործունեության տեսակների» բառերը:
Միևնույն ժամանակ, նկատի ունենալով այն հանգամանքը, որ Նախագծի 4-րդ հոդվածով Օրենքում լրացվող նոր 45.6-րդ հոդվածի 7-րդ մասում «անձամբ» եզրույթը կիրառելի չէ իրավաբանական անձանց նկատմամբ՝ առաջարկում ենք նշված մասում հստակ թվակարկել սուբյեկտների շրջանակը (իրավաբանական անձի մասնակիցներ, գործադիր մարմնի անդամներ և այլն):
Բացի այդ, նույն հոդվածի 8-րդ մասում անհրաժեշտ է հստակեցնել այն հարցը, թե ինչ գործընթացում ներգրավվելու մասին է խոսքը:

	Ընդունվել է:

	22.Նախագծի 4-րդ հոդվածով Օրենքում լրացվող նոր 45.6-րդ հոդվածի 4-րդ մասով նախատեսվում է լիցենզավորվող գործունեության այլ տեսակներով զբաղվելու արգելք, մինչդեռ հարկ է նշել, որ «Լիզենզավորման մասին» օրենքով տրվում է լիցենզիա՝ թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրության, ինչպես նաև դրանց ներմուծման, արտահանման կամ մեծածախ առևտրի համար: Սակայն, հարկ է նշել, որ ներկայացված Նախագծով լիցենզիայի առանձին տեսակ չի նախատեսվում: Ուստի գտնում ենք, որ նախագծով առաջարկվող վերոհիշյալ կարգավորումը կիրառման տեսանկյունից խնդրահարույց է:

	Նախագծում կատարվել են փոփոխություններ։

	23.Նախագծի 4-րդ հոդվածով Օրենքում լրացվող նոր 45.6-րդ հոդվածի 5-րդ մասով առաջարկվում է նախատեսել, որ Հայաստանի Հանրապետության կառավարության կողմից սահմանված լիցենզավորման կարգում կարող են նախատեսվել պահանջներ լիցենզիա ստանալու համար դիմողի կողմից բիզնես-ծրագրի ներկայացման և դրա բովանդակության, հիմնավորումների, դիմողի ֆինանսական վիճակի, կանոնադրական կապիտալի (հիմնադրամի) նվազագույն չափի վերաբերյալ:
Այս առումով նկատի ունենալով այն հանգամանքը, որ Նախագծի 4-րդ հոդվածով Օրենքում լրացվող նոր 45.3-րդ հոդվածի 1-ին մասի համաձայն՝ արտադրական կանեփի արտադրությունը կարող են իրականացնել թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրություն տեսակի լիցենզիա ունեցող իրավաբանական անձինք կամ անհատ ձեռնարկատերերը՝ Նախագծի 4-րդ հոդվածով Օրենքում լրացվող նոր 45.6-րդ հոդվածի 5-րդ մասով առաջարկվող կարգավորումն առաջարկում ենք վերանայել՝ անհատ ձեռնարկատերերի համար նախատեսելով տարբերակված կարգավորումներ:

	Ընդունվել է: Նշված գործունեությամբ զբաղվելու լիցենզիա ստանալու իրավունք է վեապահվել միայն իրավաբանական անձանց։

	24.Նախագծի 4-րդ հոդվածով Օրենքում լրացվող նոր 45.7-րդ հոդվածի 4-րդ մասով առաջարկվում է նախատեսել, որ քվոտավորման տարբերակումը սահմանվում է Հայաստանի Հանրապետության կառավարության կողմից քվոտավորում սահմանելու մասին որոշմամբ կամ լիցենզավորման կարգով:
Այս առումով հարկ ենք համարում նշել, որ Նախագծի 4-րդ հոդվածով Օրենքում լրացվող նոր 45.7-րդ հոդվածի 4-րդ մասում ամրագրված կարգավորման բովանդակությունից պարզ չէ, թե որ դեպքերում քվոտավորման տարբերակումը կարող է սահմանվել ՀՀ կառավարության կողմից քվոտավորում սահմանելու մասին որոշմամբ և որ դեպքերում՝ լիցենզավորման կարգով: 
Ուստի, նկատի ունենալով վերոգրյալը և նպատակ ունենալով բացառել միևնույն հարցը տարբեր ակտերով սահմանելու հավանականությունը՝ Նախագծի 4-րդ հոդվածով Օրենքում լրացվող նոր 45.7-րդ հոդվածի 4-րդ մասում ամրագրված կարգավորումն անհրաժեշտ է վերանայել:
Բացի այդ, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի պահանջները՝ Նախագծի անցումային դրույթներում անհրաժեշտ է նախատեսել կարգավորումներ նաև Նախագծի 4-րդ հոդվածով Օրենքում լրացվող նոր 45.7-րդ հոդվածի 4-րդ մասում նշված իրավական ակտերի ընդունման ժամկետների վերաբերյալ:

	Ընդունվել է:

	24.Նախագծի 5-րդ հոդվածի 1-ին մասում «պաշտոնական հրապարակմանը հաջորդող տասներոդ օրը» բառերն առաջարկում ենք փոխարինել «պաշտոնական հրապարակման օրվան հաջորդող տասներորդ օրը» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 5-րդ մասում ամրագրված կարգավորումները:


	Ընդունվել է:

	25.«Լիցենզավորման մասին օրենքում լրացումներ կատարելու մասին» օրենքի Նախագծի վերնագրում «Լիցենզավորման մասին» բառերն անհրաժեշտ է փոխարինել ««Լիցենզավորման մասին»» բառերով և կետադրական նշաններով:

	Ընդունվել է:

	26.Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները՝ Նախագծի վերնագիրն անհրաժեշտ է համապատասխանեցնել Նախագծով առաջարկվող կարգավորումների բովանդակությանը:	

	Ընդունվել է:

	27.Նախագծի 1-ին հոդվածում «օրենքի» բառից հետո նախատեսված «(այսուհետ՝ Օրենք)» բառերն անհրաժեշտ է հանել՝ նկատի ունենալով այն հանգամանքը, որ ներկայացված Նախագծում «Լիցենզավորման մասին» օրենքին այլևս հղում չի կատարվում:

	Ընդունվել է:

	28.Նախագծի 2-րդ հոդվածում «պաշտոնական հրապարակմանը հաջորդող տասներոդ օրը» բառերն առաջարկում ենք փոխարինել «պաշտոնական հրապարակման օրվան հաջորդող տասներորդ օրը» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 5-րդ մասում ամրագրված կարգավորումները:

	Ընդունվել է:

	29.«Պետական տուրքի մասին օրենքում փոփոխություններ և լրացումներ կատարելու մասին» օրենքի նախագծի վերնագիրն անհրաժեշտ է համապատասխանեցնել Նախագծով առաջարկվող կարգավորումների բովանդակությանը:	
	Ընդունվել է:

	30.Նախագծի 2-րդ հոդվածով առաջարկվում է «Պետական տուրքի մասին» օրենքի 19-րդ հոդվածը լրացնել նոր 18.12.2-րդ կետով՝ պետական տուրքի վճարման պահանջ նախատեսելով արտադրական կանեփի արտահանման, ներմուծման կամ մեծածախ առևտրի հավաստագիր տալու համար:
Տվյալ պարագայում նկատի ունենալով այն հանգամանքը, որ  «Թմրամիջոցների և հոգեմետ (հոգեներգործուն) նյութերի մասին» օրենքում և «Թմրամիջոցների և հոգեմետ (հոգեներգործուն) նյութերի մասին օրենքում փոփոխություններ և լրացումներ կատարելու մասին» օրենքի նախագծում արտադրական կանեփի մեծածախ առևտրի իրականացման համար հավաստագիր տրամադրելու վերաբերյալ կարգավորումները բացակայում են՝ Նախագծի 2-րդ հոդվածով «Պետական տուրքի մասին» օրենքի 19-րդ հոդվածում լրացվող 18.12.2-րդ կետում ամրագրված կարգավորումն անհրաժեշտ է վերանայել:

	Նախագծում կատարվել են փոփոխություններ։

	31.Նախագծի 3-րդ հոդվածում «պաշտոնական հրապարակմանը հաջորդող տասներոդ օրը» բառերն առաջարկում ենք փոխարինել «պաշտոնական հրապարակման օրվան հաջորդող տասներորդ օրը» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 5-րդ մասում ամրագրված կարգավորումները:
Միևնույն ժամանակ, վերոգրյալի համատեքստում անդրադառնալով նաև ներկայացված Նախագծի հիմնավորմանը հարկ ենք համարում նշել, որ` «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Վերոգրյալ իրավակարգավորման բովանդակությունից պարզ է դառնում, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար, նորմատիվ իրավական ակտի նախագծի հիմնավորման մեջ անհրաժեշտ է ներառել առաջարկվող կարգավորումների նախատեսման հիմնավորման վերաբերյալ համապատասխան վերլուծություններ,  մինչդեռ, տվյալ պարագայում Նախագծին կից ներկայացված հիմնավորման մեջ բացակայում են «Պետական տուրքի մասին» օրենքում փոփոխություններ և լրացումներ կատարելու մասին» օրենքի նախագծով արաջարկվող կարգավորումների վերաբերյալ վերլուծությունները: Մասնավորապես, տվյալ պարագայում Նախագծի հիմնավորման մեջ որևէ վերլուծություն չի կատարվել պետական տուրքի չափերի սահմանման վերաբերյալ, ինչն էլ ինքնին հնարավորություն չի տալիս լիարժեքորեն գնահատել Նախագծով առաջարկվող կարգավորումների արդյունավետությունն ու իրավաչափությունը: 
Վերոգրյալի համատեքստում հարկ է նկատի ունենալ, որ Հայաստանի Հանրապետության սահմանադրական դատարանը իր 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է, որ օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ Միաժամանակ, ՀՀ սահմանադրական դատարանը կարևորել է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու դրանց կատարման օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական իրավանորմերին` թույլ չտալով իրավակիրառ մարմինների կողմից սուբյեկտիվիզմի դրսևորում և հայեցողության ընդլայնում:

	Ընդունվել է:

	2..ՀՀ առողջապահության նախարարություն
	26.04.2021

	
	N 24290

	1.«Թմրամիջոցների հոգեմետ նյութերի» մասին օրենքը կարգավորում է թմրամիջոցների և հոգեմետ նյութերի շրջանառության հետ կապված հարաբերությունները՝ անկախ թմրամիջոցների տեսակներից և կիրառման ոլորտներից և օրենքով սահմանված են թե արգելված, և թե շրջանառության սահմանափակումներ ունեցող նյութերի ցանկերը: Հետևաբար, առաջարկում եմ փոփոխությունները կատարել ՀՀ կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ (հոգեներգործուն) նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշման մեջ` սահմանելով նաև արտադրական կանեփ և դրան առնչվող մյուս հասկացությունները:

	«Թմրամիջոցների և հոգեմետ (հոգեներգործուն) նյութերի մասին ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի անցումային դրույթներով նախատեսվում է օրենքի ուժի մեջ մտնելուց հետո փոփոխություններ կատարել այն ենթաօրենսդրական ակտերում, որոնք վերաբերվում են ոլորտի կարգավորմանը և պետք է ապահովեն օրենքի կիրառկումը: ՀՀ կառավարության նշված որոշման մեջ համապատասխան փոփոխությունների կատարումը նույնպես կիրականացվի տվյալ փուլում:

	2.Վերամշակման կարիք ունի նաև նախագծով ներկայացված սահմանումները՝ «կանեփ», «արտադրական կանեփ` կաննաբիդիոլ (CBD) և արդյունաբերական կանեփ (HEMP), որոնցում տետրահիդրոկաննաբինոլի (THC) խտացված ծավալը հավասար կամ պակաս է 0,3 տոկոսից»: Հայտնի է, որ  Կանաբիդիոլը (CBD) հանդիսանում է քիմիական նյութ, որը պարունակվում է Կանեփ բույսի մեջ: Այն հանդիսանում է կանեփի բույսի մեջ պարունակող 112 կանաբինոիդներից մեկը: Այս իմաստով այն չի կարող ընդգրկվել արտադրական կանեփ հասկացության մեջ, քանի որ ըստ «Կանեփ»-ի սահմանման՝ այն համարվում է բույսի գագաթային մասը և ոչ թե բույսից անջատված որևէ նյութ:
       Անհասկանալի է նաև «արդյունաբերական կանեփ (HEMP), որոնցում տետրահիդրոկաննաբինոլի (THC) խտացված ծավալը» հասկացությունը, քանի որ  արդյունաբերական կանեփը Cannabis sativa բույսի տեսակ է, որն աճեցվում է հատուկ արդյունաբերական օգտագործման նպատակով (մանրաթելի և սերմերի արտադրություն): Արտադրական կանեփը՝ Canabis sativa տեսակի բույսն է, որի մեջ տետրահիդրոկանաբինոլի քանակը չի գերազանցում 0.3%-ը:

	Հասկացությունը խբագրվել է։

	3.Նախագծի հիմնավորումներից պարզ է դառնում, որ նախատեսվում է կանեփի արտադրությունը բժշկական նպատակներով, սակայն հարկ է նշել, որ Կանաբիդիոլ նյութի որևէ բուժական ազդեցություն ապացուցված չէ, ավելին,  կանաբիդիոլի ու տետրահիդրոկանաբինոլի զուգակցված օգտագործման ժամանակ ուժեղանում է վերջինիս հոգեմետ ազդեցությունը, դրսևորվում են շիզոֆրենիայի նման ախտանիշներ: Առողջապահության Համաշխարհային Կազմակերպությունը ներկայում չի երաշխավորում Կանաբիդիոլի օգտագործումը բժշկական նպատակներով (հղում` https://www.who.int/features/qa/cannabidiol/ru/): Որպես դեղ օգտագործելու դեպքում այն պետք է անցնի դեղի որակին, անվտանգությանը և արդյունավետությանը ներկայացվող բոլոր պահանջներին և շրջանառվի դեղային օրենսդրության համաձայն: 
       Ինչ վերաբերվում է կանաբիդիոլի որպես կենասաբանական հավելում օգտագործելուն, ապա հարկ է նշել, որ  Կանեփը (Cannabis) ընդգրկված է ԵԱՏՄ-ի «Սննդային արտադրանքների անվտանգություն» Տեխնիկական Կանոնակարգի հավելված  7-ի կետ 1.1-ում, որտեղ նշված է՝ «Հոգեմետ նյութեր, թմրամիջոցներ պարունակող, ուժեղ ազդող կամ թունավոր բույսեր և նրանց վերամշակման արդյունքում ստացված արտադրանք,  որոնց կիրառումը կենսաբանական ակտիվ հավելումների կազմում արգելված է»: Ուստի, կանաբիդիոլ պարունակող ցանկացած արտադրանք չի կարող կիրառվել որպես կենսաբանական ակտիվ հավելում, իսկ որպես բուժամիջոց կիրառելու համար ապացույցների առկայության դեպքում, դրա շրջանառությունը պետք է ենթարկվի «Դեղերի մասին» օրենքի կարգավորումներին, հետևաբար խմբագրման է ենթակա նաև Հոդված 45.1–ի 3-րդ մասը: 
Այսպիսով, առաջարկում եմ, կատարել փոփոխություններ կատարել ՀՀ կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ (հոգեներգործուն) նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշմամբ հաստատված 1-ին ցուցակում (Թմրամիջոցների և հոգեմետ (հոգեներգործուն) նյութերի, որոնց շրջանառությունը Հայաստանի Հանրապետության տարածքում արգելվում է) Կանեփ` բոլոր տեսակների բառերից հետո ավելացնել՝ «,բացառությամբ Canabis sativa (արդյունաբերական կանեփ) տեսակի, որի մեջ տետրահիդրոկանաբինոլի պարունակությունը չի գերազանցում 0.3%-ը»: 
«Canabis sativa (արդյունաբերական կանեփ) տեսակի, որի մեջ տետրահիդրոկանաբինոլի պարունակությունը չի գերազանցում 0.3%-ը» և  Կանաբիդիոլ նյութը ներառել վերոնշյալ որոշման Ցուցակ 3-ում (Թմրամիջոցների և հոգեմետ (հոգեներգործուն) նյութերի, որոնց շրջանառության հսկողության նկատմամբ  Հայաստանի Հանրապետությունում սահմանվում են որոշակի պայմաններ): Այս դեպքում վերջիններիս շրջանառությունը կենթարկվի բոլոր այն իրավակարգավորումներին, որոնք սահմանված են «Թմրամիջոցների մասին» և «Դեղերի մասին» ՀՀ օրենքներով: 

	Նախագծում և հիմնավորումներով կատարվել են փոփոխություններ՝ սահմանելով, որ արտադրական կանեփի արտադրությունը կարող է իրականացվել գյուղատնտեսական և արդյունաբերական նպատակներով։ Բժշկական նպատակներով արտադրական կանեփի արտադրություն և շրջանառություն չի նախատեսվում։

	3.ՀՀ էկոնոմիկայի նախարարություն
	27.04.2021

	
	N 24839

	1.Թմրամիջոցների և հոգեմետ (հոգեներգործուն) նյութերի մասին» 2002 թվականի դեկտեմբերի 26-ի ՀՕ-518-Ն օրենքի (այսուհետ՝ Օրենք) 3-րդ հոդվածի «Cannabis ցեղատեսակի» բառերը փոխարինել «Cannabis տեսակի» բառերով
	Ընդունվել է։

	2.արտադրական կանեփ՝ արդյունաբերական կանեփ (HEMP),» բառերը փոխարինել «մշակովի կանեփի ենթատեսակ (Cannabis sativa L. subsp. sativa),», ինչպես նաև վելացնել նոր տող՝ կաննաբիդիոլ (CBD)՝ արտադրական կանեփի բույսի կանաչ զանգվածից և ծաղկագլխիկների բուսախեժից ստացված ոչ հոգեներգործուն նյութ,

	Չի ընդունվել։

	3.գլուխ 5․1-ի 45․1 հոդվածի 3-րդ կետում նշված «բուսախեժի բժշկական նպատակով արտադրությունը» բառերը փոխարինել  «բուսախեժից կաննաբիդիոլի արտադրությունը» բառերով և «Արտադրական կանեփից կամ արտադրական կանեփի բուսախեժից նոր դեղ ստանալու դեպքում կամ դրանք դեղերի արտադրության մեջ որպես դեղանյութ օգտագործելու դեպքում» արտահայտությունը խմբագրել «Արտադրական կանեփից կամ արտադրական կանեփի բուսախեժից ստացված կաննաբիդիոլից նոր դեղ ստանալու դեպքում կամ դրանք դեղերի արտադրության մեջ որպես դեղանյութ օգտագործելու դեպքում» արտահայտությամբ, քանի որ կանեփի բույսի բժշկական նպատակներով օգտագործումը ենթադրում է հոգեներգործուն դեղերի արտադրություն և նշված կանեփի բույսերի սորտերում տետրահիդրոկաննաբինոլի (ՏՀԿ) պարունակությունը կարող է հասնել մինչև 15-20 տոկոս, իսկ սույն օրենքի նախագծով արտադրական կանեփ է համարվում մինչև 0,3 տոկոս տետրահիդրոկաննաբինոլի պարունակող սորտերը։ Չնայած կաննաբիդիոլը կարող է օգտագործվել որոշ դեղերի արտադրության մեջ,

	Նախագծում կատարվել են փոփոխություններ։

	4. 45․3 հոդվածի 2-րդ կետի «արտադրական կանեփի մշակումը և արտադրությունը» բառերը փոխարինել «արտադրական կանեփի մշակություն և վերամշակում» բառերով,

	Ընդունվել է։

	5. 3-րդ կետը ձևակերպել հետևյալ խմբագրությամբ «Արտադրական կանեփի մշակությունը կանեփի բույսերի աճեցման ամբողջ գործընթացն է։ Արտադրական կանեփի բույսի մշակությունը հնարավոր է իրականացնել բաց և պաշտպանված գրունտի պայմաններում, որոնց ներկայացվող պահանջները սահմանվում են լիցենզավորման կարգում։»,

	Չի ընդունվել, քանի որ արտադրական կանեփի մշակությունը նախատեսվու է իրականացնել բացառապես փակ տարածքներում։

	6. նույն հոդվածի 4-րդ կետը խմբագրել հետևյալ կերպ՝ «Արտադրական կանեփի վերամշակման գործընթացը բուսախեժի առանձնացումն է արտադրական կանեփի բույսերից և հետագա վերամշակման արդյունքում կաննաբիդիոլի յուղի ստացումը»,

	Չի ընդունվել, քանի որ արտադրական կանեփի վերամշակումից հնարավոր է ստանալ ոչ միայն յուղ, այլև այլ տեսակի վերամշակվող նյութեր, և նախագծով սահմանված կարգավորումներրը ձևակերպմած են այդ նպատակադրումը հաշվի առնելով։

	7. 5-րդ կետի «մշակմամբ և արտադրությամբ» բառերը փոխարինել «մշակությամբ և վերամշակմամբ» բառերով
	Ընդունվել է։

	6-րդ կետի  «միայն արտադրական կանեփի» բառերը փոխարինել «միայն կաննաբիդիոլի» բառերով
	

	8. 45․4 հոդվածի 1-ին կետի 1-ին ենթակետի «արտադրական կանեփի բուսախեժի» բառերը փոխարինել «կաննաբիդիոլի», բացի այդ սույն կետով սերմերի կամ արտադրական կանեփի մայր բույսերի և դրանց կտրոնների ներմուծման բացառության սահմանման դեպքում կբացառվի բույսի մշակության իրականացման հնարավորությունը,

	Ընդունվել է ի գիտություն։

	9. 45․4 հոդվածի 1-ին կետի 3-րդ և 4-րդ ենթակետերում «արտադրական կանեփի» բառերը փոխարինել «կաննաբիդիոլի» բառով, 5-րդ ենթակետի «արտադրական կանեփի փորձարկում» բառերը փոխարինել «արտադրական կանեփի բույսերից վերցված նմուշների լաբորատոր փորձաքննություն» բառերով և «ծաղկող գլուխներում» բառերը փոխարինել «ծաղկագլխիկներում» և «փորձարկում իրականացնող անձանց մոտ» բառերը՝ «համապատասխան փորձաքննություն իրականացնող լաբորատորիաներ»։ Սույն կետում առաջարկվում է նախատեսել նաև տեղափոխում վերամշակման իրականացման համար նախատեսված տարածք,

	Նախագծում կատարվել են փոփոխություններ։

	10. 45.5. հոդվածի վերնագիրը և 1-ին կետի 1-ին տողը խմբագրել հետևյալ կերպ «կաննաբիդիոլի արտահանումը և մեծածախ առևտուրը, արտադրական կանեփի մայր բույսերի և դրանց կտրոնների կամ սերմերի ներմուծումը
	Չի ընդունվել։

	11. Արտադրական կանեփի բույսի, սերմերի» բառերը խմբագրել «Արտադրական կանեփի մայր բույսի, դրա կտրոնների և սերմերի
	Չի ընդունվել։

	12. 45․6 հոդվածի 1-ին կետի «Արտադրական կանեփի արտադրության» բառերը փոխարինել «Արտադրական կանեփի մշակության և վերամշակման» բառերով,
	Ընդունվել է։

	13. «45.7» թվերի դիմաց լրացնել  «հոդված» բառը, որի 1-ին կետի «կանեփի արտադրությունը, արտահանումը, ներմուծումը և մեծածախ առևտուրը» բառերը փոխարինել «կաննաբիդիոլի արտահանումը և մեծածախ առևտուրը, կանեփի բույսի մշակությունը և վերամշակումը, մայր բույսերի, դրա կտրոնների կամ սերմերի ներմուծումը» բառերով,

	Ընդունվել է մասամբ։

	14. նույն հոդվածի 3-րդ կետում «ըստ մեկ սուբյեկտի առավելագույն և նվազագույն արտադրության կամ ներմուծման» բառերը փոխարինել «ըստ մեկ սուբյեկտի կողմից իրականացվող առավելագույն և նվազագույն  մակերեսի ցանքատարածության կամ մայր բույսերի, դրանց կտրոնների կամ սերմերի քանակի  ներմուծման», «արտահանման կամ մեծածախ առևտրի ծավալներ/քանակ» բառերից առաջ լրացնել «կաննաբիդիոլի» բառը
	Քանի որ քվոտավորման տեսակները և հիմքերը սահմանվելու են օրենքների ընդունումից հետո կառավարության որոշմաբ, նշված առաջարկը կդիտարկվի այդ համատեքստում։ 

	15. «Պետական տուրքի մասին» ՀՀ օրենքում փոփոխություններ և լրացումներ կատարելու մասին օրենքի նախագծում առկա «արտահանում, ներմուծում կամ մեծածախ առևտուր» բառերը փոխարինել «կաննաբիդիոլի արտահանումը և մեծածախ առևտուրը, կանեփի բույսի մշակությունը և վերամշակումը, մայր բույսերի, դրա կտրոնների կամ սերմերի ներմուծումը», իսկ 7-րդ մասով նախատեսված դրույթը լրացուցիչ քննարկման կարիք ունի՝ այն մասով, որ (ՎԻՎՕ 38-րդ հոդված և Վարչական դատավարության օրենսգրքի 83-րդ հոդվածի 1-ին մաս) դատական կարգով ակտը վիճարկելու դեպքում կասեցվում է դրա կատարումը, մինչև դատական ակտի օրինական ուժի մեջ մտնելը տրամադրվում է լիցենզիա, թե ոչ,

	Չի ընդունվել։

	16.  «Պետական տուրքի մասին» ՀՀ օրենքում լրացումներ կատարելու մասին» օրենքի նախագծով նախատեսված լրացումները նախատեսել նաև  «Լիցենզավորման մասին» օրենքում։
	Բացի այդ  առաջարկվում է օրենքի նախագծերի հիմնավորման մեջ կատարել համապատասխան փոփոխություններ, քանի որ հիմնավորումը  ներկայացված է հիմք ընդունելով բժշկական կանեփը, իսկ ներկայացված օրենքի նախագծերը վերաբերում են միայն արտադրական կանեփին, որում պարունակվում է մինչև 0,3 տոկոս տետրահիդրոկաննաբինոլ, իսկ նշված քանակի տետրահիդրոկաննաբինոլ պարունակող սորտերը չեն համարվում բժշկական կանեփ կամ մարիխուանա

	Ընդունվել է։

	4.ՀՀ շրջակա միջավայրի նախարարություն
	26.04.2021

	
	N24288

	Դիտողություններ և առաջարկներ չկան:
	

	5.ՀՀ ֆինանսների նախարարություն
	26.04.2021

	
	N 24342

	1.«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածով առաջարկվում է սահմանել, որ արտահանման և ներմուծման հավաստագրի տրամադրման համար կարող է գանձվել պետական տուրք՝ «Պետական տուրքի մասին» ՀՀ օրենքով սահմանված դեպքերում և չափով: Մյուս կողմից, «Պետական տուրքի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 2-րդ հոդվածով «Պետական տուրքի մասին» ՀՀ օրենքի 19-րդ հոդվածում լրացվող 18.12.1-ին կետով առաջարկվում է պետական տուրք սահմանել արտադրական կանեփի արտահանման, ներմուծման կամ մեծածախ առևտրի լիցենզիայի համար, իսկ 18.12.2-րդ կետով առաջարկվում է պետական տուրք սահմանել արտադրական կանեփի արտահանում, ներմուծում կամ մեծածախ առևտրի հավաստագրի համար: Ընդ որում, և´ լիցենզիայի, և´ հավաստագրի դեպքում պետական տուրքի չափը կախված է ապրանքի քանակից:
նախ, ստացվում է, որ միևնույն գործունեության տեսակի համար սահմանվում է երկու տեսակի պետական թույլատվության տրամադրման գործընթաց (լիցենզավորում և հավաստագրի տրամադրում), և դրանցից յուրաքանչյուրի համար սահմանվում է առանձին պետական տուրք, ինչը հասկանալի չէ: Մասնավորապես, անհասկանալի է, թե այն դեպքում, երբ տնտեսավարող սուբյեկտը ստացել է մեծածախ առևտրի լիցենզիա և վճարել է դրա համար նախատեսված պետական տուրքը, արդյո՞ք անհրաժեշտ է լինելու մեծածախ առևտրի համար ստանալ նաև հավաստագիր և վճարել նաև դրա համար նախատեսված պետական տուրքը

	<Հավաստագիր> եզրույթը փոխարինվել է <թույլտվություն> եզրույթով, օրենքի կարգավորումները ԵԱՏՄ կանոնակարգերին համապատասխանեցնելու նպատակով, որոնցով էլ հենց սահմանված է արտահանման և ներմուծման գործունեության իրականացման համար համապատասխան ձևաչափի թույլտվության ստացումը։

	2. Լիցենզավորման և հավաստագրի տրամադրման մասով նախատեսված պետական տուրքը կախված է ապրանքի քանակից: Այս առումով հասկանալի չէ, թե որ պետական մարմինը և ինչպես է հսկողություն իրականացնելու այդ քանակների (սահմանաչափերի) պահպանման նկատմամբ: Ներկայացված նկատառումը հատկապես վերաբերում է մեծածախ առևտրին, քանի որ պարզ չէ, թե ինչպես է վերահսկողություն իրականացվելու մեծածախ առևտրի փուլում արտադրական կանեփի՝ օրինակ մեկ տոննայի կամ մեկ կիլոգրամի սահմանաչափի նկատմամբ: 

	Վերահսկողության իրականացման առանձնահատկությունները կսահմանվեն հետագա իրավակարգավորումների հիման վրա։

	3. Հայտնում ենք նաև, որ «Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է: Այսինքն, պետական տուրքի չափը չպետք է կախվածության մեջ դնել տնտեսավարող սուբյեկտի կողմից արտադրված, արտահանված կամ ներմուծված ապրանքի քանակից: Ուստի, նախագծերի փաթեթով առաջարկվող տրամաբանությամբ պետական տուրք սահմանելու առաջարկությունը համարում ենք ոչ նպատակահարմար:
	Պետական տուրքի նախագծով առաջարկվող տուրքի դրույքաչափերը, ի թիվս այլնի,  պայմանավորված են նաև ոլորտի կարգավորման և պատշաճ վերահսկողության ապահովման, այդ թվում լաբորատոր սարքերի ու գործիքների ձեռք բերման և այլ անհրաժեշտ միջոցների ապահովման համար պետության կողմից նախատեսվող ֆինանսական ծախսերի ծավալները նկատի ունենալով։

	6. ՀՀ ազգային անվտանգության ծառայություն
	23.04.2021

	
	N 24097

	Նախագծով նոր լրացվող 45.6 հոդվածի 5-րդ մասում առաջարկում ենք «կարող են նախատեսվել» բառերը փոխարինել «նախատեսվում են» բառերով, որպիսի լիցենզի ստանալու համար պարտադիր պայման հանդիսանա լիցենզիա ստանալու համար դիմողի կողմից բիզնես-ծրագրի ներկայացմանև դրա բովանդակության, հիմնավորումների, դիմողի ֆինանսական վիճակի, կանոնադրական կապիտալի նվազագույն չափի վերաբերյալ տեղեկությունների ներկայացումը:
	Ընդունվել է:

	7. ՀՀ ոստիկանություն
	23.04.2021

	
	N 24269

	1.Նախագծի 1-ին հոդվածով Օրենքի 3-րդ հոդվածում լրացվող արտադրական կանեփի հասկացության ձևակերպումն անհասկանալի է, քանի որ կանաբիդիոլը (CBD) կանեփի բույսի ոչ թմրաակտիվ ալկալոիդ է, իսկ արդյունաբերական կանեփը (HEMP), ըստ «Կանեփի և կանեփի արտադրանքի նույնացման և վերլուծության համար առաջարկվող մեթոդներ» (ՙՙРекомендуемые методы идентификации и анализа каннабиса и продуктов каннабиса՚՚) մեթոդական ձեռնարկի, արդյունաբերական կանեփի անվանումն է: Պարզ չէ նաև «տետրահիդրոկաննաբինոլի (THC) խտացված ծավալը հավասար կամ պակաս է 0,3 տոկոսից» արտահայտությունը: 
Վերոգրյալից ելնելով՝ առաջարկում ենք արտադրական կանեփի հասկացությունը շարադրել հետևյալ խմբագրությամբ. 
«արտադրական կանեփ՝ արդյունաբերական, գյուղատնտեսական և բժշկական նպատակների համար նախատեսված կանեփի մշակաբույս (արդյունաբերական կանեփ (HEMP)), որում կանաբիդիոլի (CBD) պարունակությունը գերազանցում է տետրահիդրոկաննաբինոլի (THC) պարունակությանը, ընդ որում՝ տետրահիդրոկաննաբինոլի (THC) տոկոսային պարունակությունը նմուշառված զանգվածում հավասար կամ ցածր է 0,3 տոկոսից.»:

	Ընդունվել է:

	2.Նախագծով լրացվող 45.4-րդ հոդվածի 1-ին մասի 3-րդ կետում անհրաժեշտ է հստակեցնել «տիրապետում և վերահսկում» եզրույթները:

	Ընդունվել է:

	3.Նույն հոդվածի 1-ին մասի 5-րդ կետն առաջարկվում է շարադրել հետևյալ խմբագրությամբ.
«5) արտադրական կանեփի հետազոտություն՝ որոշելու համար տետրահիդրոկաննաբինոլի կոնցենտրացիան՝ տոկոսային պարունակությունը, արտադրական կանեփի բույսերի նմուշառվող հատվածներում, կամ կանեփի բույսերի տեղափոխումը բույսերի հետազոտություն իրականացնող, համապատասխան լիցենզիա և մասնագետ ունեցող անձանց մոտ:»: 
	Ընդունվել է:

	4.Նախագծի 4-րդ հոդվածով լրացվող 45․6-րդ հոդվածի 1-ին մասի համաձայն՝ արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի լիցենզիան տրամադրում է Հայաստանի Հանրապետության կառավարությունը՝ իր կողմից սահմանված լիազոր մարմնի առաջարկով, մինչդեռ, «Լիցենզավորման մասին» օրենքի 43-րդ հոդվածի 2-րդ մասի աղյուսակի համաձայն՝ թմրամիջոցների կամ հոգեմետ նյութերի կամ ՀՀ կառավարության սահմանած դրանց պրեկուրսորների արտադրության, ինչպես նաև ներմուծման, արտահանման կամ մեծածախ առևտրի գործունեությունը լիցենզավորող մարմին է հանդիսանում ՀՀ կառավարության կողմից լիազորված պետական կառավարման մարմինը։
Լիցենզիայի առանձին տեսակ չնախատեսելու պարագայում նշված դրույթների միջև կառաջանա հակասություն, ուստի հնարավոր տարընկալումներից խուսափելու նպատակով առաջարկվում է «Լիցենզավորման մասին» օրենքում նախատեսել համապատասխան բացառություն կամ առանձին կարգավորում, կամ քննարկել լիցենզիաները ոչ թե կառավարության կողմից, այլ ընդհանուր հիմունքներով լիազոր մարմնի կողմից տրամադրելու հարցը՝ հաշվի առնելով, որ լիցենզիան տրամադրվելու է կամ դրա տրամադրումը մերժվելու է օրենքով հստակ և սպառիչ սահմանված հիմքերի առկայության պարագայում։ 

	Նախագծում կատարվել են փոփոխություններ։

	5.Առաջարկվում է վերանայել նաև 45.6-րդ հոդվածի 3-րդ մասի համաձայն արտադրական կանեփի հետ կապված գործունեության տեսակների լիցենզիաների համար նախատեսված 10 տարի ժամկետը՝ հաշվի առնելով, որ խոսքը վերաբերում է անվտանգության բնագավառի գործունեության տեսակիn: Բացի այդ, արտադրական կանեփի հետ կապված գործունեության տեսակների համար նախագծի համաձայն տրվելու են ոչ թե առանձին, այլ «Լիցենզավորման մասին» օրենքով ներկայումս սահմանված լիցենզիաները, որոնք չեն տարանջատվում ըստ արտադրվող արտահանվող, ներմուծվող թմրամիջոցների տեսակների։
Ելնելով վերոգրյալից, ինչպես նաև նկատի ունենալով, որ նախագծով լրացվող 45․6-րդ հոդվածի 4-րդ մասի համաձայն՝ արտադրական կանեփի հետ կապված գործունեության տեսակների լիցենզիա ստացած անձը այլ թմրամիջոցների, հոգեմետ նյութերի կամ պրեկուրսորների հետ կապված լիցենզավորվող գործունեության տեսակներով չի կարող զբաղվել, առաջարկվում է քննարկել արտադրական կանեփի հետ կապված գործունեության տեսակների համար առանձին լիցենզիաներ սահմանելու հարցը։

	Ընդունվել է մասամբ, արտադրական կանեփի հետ կապված գործունեության տեսակների համար սահմանվել են լիցենզիայի նոր տեսակներ։ 

	6.Նախագծով լրացվող 45․6-րդ հոդվածի 7-րդ և 8-րդ մասերում որպես արտադրական կանեփի հետ կապված գործունեության տեսակներով զբաղվելու արգելքներ նախատեսված են թմրամիջոցների կամ հոգեմետ նյութերի հետ կապված հանցագործության համար դատվածություն ունենալը կամ թմրամիջոցների կամ հոգեմետ նյութերի հետ կապված վարչական իրավախախտման համար պատասխանատվության ենթարկված լինելու հանգամանքը։ 
Հաշվի առնելով, որ խոսքը գնում է անվտանգության բնագավառի գործունեության մասին, նշված ոլորտ քրեածին տարրերի ներթափանցումը կանխարգելելու նպատակով առաջարկվում է նախատեսել առավել խիստ սահմանափակումներ՝ մասնավորապես նշված գործունեությամբ զբաղվելու արգելք սահմանելով թմրամիջոցների կամ հոգեմետ նյութերի հետ կապված իրավախախտման համար վարչական պատասխանատվության ենթարկված կամ այդ ոլորտի հանցագործության համար դատապարտված անձանց համար առհասարակ՝ անկախ դատվածությունը մարված կամ հանված լինելու հանգամանքից, ինչպես նաև այլ հանցագործությունների համար դատվածություն ունեցող անձանց համար:
Միաժամանակ, անբավարար ենք համարում արտադրական կանեփի հետ կապված գործունեության տեսակների լիցենզիա ստացող անձանց, նրանց հետ փոխկապակցված անձանց, իրական սեփականատերերի կամ աշխատակիցների համար միայն թմրամիջոցների կամ հոգեմետ նյութերի հետ կապված հանցագործության համար դատվածության կամ վարչական պատասխանատվության ենթարկված լինելու արգելքը: Այս առումով առաջարկվում է սահմանփակել նաև թմրամիջոցներից կամ հոգեմետ նյութերից կախվածություն ունեցող կամ նախկինում ունեցած, ինչպես նաև ալկոհոլամոլությամբ, թունամոլությամբ կամ հոգեկան հիվանդությամբ տառապող անձանց արտադրական կանեփի հետ կապված գործունեությամբ զբաղվելը։

	Արգելք հանդիսաող հանցագործությունների շրջանակի ընդլայնմանմասով՝ առաջարկի ընդունման դեպքում անհրաժեշտ կլիներ այնուամենայնիվ արգել հանդիսացող հանցագործությունները դասակարգել ըստ ծանրության աստիճանի և/կամ մեղքի ձևի, միաժամանակ թմրամոլությամբ տառապելու հանգամանքը ներառվել է սահմանափակումների թվում։

	7.Արտադրական կանեփի հետ կապված գործունեության տեսակների լիցենզիա ստացող անձանց, նրանց հետ փոխկապակցված անձանց, իրական սեփականատերերի կամ աշխատակիցների կողմից հնարավոր հակաիրավական վարքագիծը կանխարգելելու նպատակով՝ առաջարկում ենք ՀՀ քրեական օրենսգրքի համապատասխան հոդվածներում նախատեսել որակյալ մասեր այն դեպքերի համար, երբ թմրամիջոցների կամ հոգեմետ նյութերի շրջանառության հետ կապված հանցագործությունները կկատարվեն վերջիններիս կողմից:

	Քրեական օրենսգրքում փոփոխությունների կատարումը հնարավոր է իրականացնել սույն փաթեթից առանձին։

	8.Նախագծով լրացվող 45․8-րդ հոդվածով ոստիկանությանը վերահսկողական լիազորություն է վերապահվում արտադրական կանեփի արտահանման, ներմուծման կամ մեծածախ առևտրի ոլորտում օրինական շրջանառության նկատմամբ: Հաշվի առնելով ոլորտի առանձնահատկությունները և արտադրության գործունեության ձևերի լայն շրջանակը, գտնում ենք, որ արտադրության փուլում ևս պետք է ոստիկանությանը վերապահվի վերահսկողական լիազորություն։ Նշվածից ելնելով՝ առաջարկվում է 45.8-րդ հոդվածի 1-ին մասը շարադրել հետևյալ խմբագրությամբ.
 «1. Արտադրական կանեփի արտադրության, ինչպես նաև արտահանման, ներմուծման և մեծածախ առևտրի գործունեության նկատմամբ հսկողությունը և վերահսկողությունն իրականացնում են Հայաստանի Հանրապետության կառավարության կողմից լիազորված մարմինները՝ իրենց իրավասության սահմաններում:»:
Միաժամանակ, առավել արդյունավետ հսկողություն և վերահսկողություն իրականացնելու նպատակով առաջարկվում է նախատեսել կարգավորումներ, որոնց համաձայն կապահովվի ՀՀ կառավարության լիազոր մարմինների ներկայացուցիչների անարգել մուտքը արտադրական կանեփի գործունեության հետ կապված տարածքներ, ինչպես նաև արտադրական կանեփի արտադրության, արտահանման, ներմուծման և մեծածախ առևտրի գործունեության յուրաքանչյուր փուլում լիազոր մարմինների ներկայացուցիչները իրավասու կլինեն պահանջել և ստանալ տվյալ գործունեության հետ կապված անհրաժեշտ տեղեկություններ։ Նշված լիազորությունների իրականացման առանձնահատկություններն առաջարկվում է սահմանել ենթաօրենսդրական ակտերով:

	Ընդունվել է մասամբ, սահմանելով որ բոլոր փուլերում օրենքով նախատեսված այլ մարմիններ ևս իրենց իրավասության սահմաններում իրականացնելու են վերահսկողություն:

	9.Չնայած այն հանգամանքին, որ «Լիցենզավորման մասին» օրենքի իմաստով լիցենզավորման ենթակա գործունեության նոր տեսակ նախագծերով չի սահմանվում, սակայն հաշվի առնելով, որ սահմանվում են լիցենզավորման համար նոր պահանջներ ու պայմաններ, առաջարկվում է նախատեսել օրենքներն ուժի մեջ մտնելու 6-ամսյա ժամկետ։

	Չի ընդունվել, քանի որ 6-մասյա ժամկետի մասով կարգավորումները վերաբերվում են նախկինում լիցենզավորման ոչ ենթակա գործունեության տեսակների համար նոր լիցենզիաներ սահմանելու պարագայում: Իսկ առաջարկվող կարգավորումների համաձայն արտադրական կանեփի հետ կապված գործունեության որևէ տեսակ իրականացնելու համար համապատասխան սուբյեկտը պետք է դիմի ստանալու համար ներկայում գոյություն ունեցող թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների համապատասխանաբար արտադրություն և/կամ դրանց ներմուծում, արտահանում կամ մեծածախ առևտուր տեսակի լիցենզիաներ:

	8. ՀՀ պետական եկամուտների կոմիտե

	1. Նախագծի 4-րդ հոդվածով գործող օրենքում առաջարկվում է լրացնել նոր 5.1-ին գլուխ, որի 45.5-րդ հոդվածի 1-ին մասի համաձայն` արտադրական կանեփի արտահանման, ներմուծման կամ մեծածախ առևտրի իրականացման գործունեության իրականացման համար տրվում է թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած՝ դրանց պրեկուրսորների արտահանման կամ ներմուծման կամ մեծածախ առևտրի իրականացման նպատակով լիցենզիա, իսկ նույն հոդվածի 2-րդ մասի համաձայն` արտադրական կանեփի բույսի, սերմերի ներմուծում Հայաստանի Հանրապետություն թույլատրվում է արտահանման, ներմուծման կամ մեծածախ առևտրի լիցենզիայի առկայության դեպքում:
1) «Եվրասիական Տնտեսական Միության մասին» պայամանագրի  25-րդ հոդվածի համաձայն՝ անդամ պետությունների Մաքսային միության շրջանակներում գործում է ապրանքների ներքին շուկա և իրականացվում է միասնական մաքսային կարգավորում, իսկ պայմանագրի 7-րդ հավելվածի 2-րդ բաժնի 3-րդ կետի համաձայն՝ միության տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ: Պայմանագրի 2-րդ բաժնի 4-րդ կետի համաձայն՝ ոչ սակագնային կարգավորման միասնական միջոցներ (այսուհետ՝ միջոցների կիրառման, երկարաձգման և վերացման մասին որոշումներն ընդունվում են Հանձնաժողովի կողմից։ Թմրամիջոցների և հոգեմետ (հոգեներգործուն) նյութերի ներմուծումը ԵՏՄ մաքսային տարածք և արտահանումը մաքսային տարածքից կարգավորվում է ԵՏՀ կոլեգիայի 21.04.2015թ. թիվ 30 որոշմամբ, հետևաբար՝ անհրաժեշտ է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծը համապատասխանեցնել ԵՏՀ կոլեգիայի 21.04.2015թ. թիվ 30 որոշման կանոններին: Մասնավորապես` անհրաժեշտ է վերանայել նախագծի 45.5-րդ, 45.6-րդ և 45.7-րդ հոդվածները,

	Նախագծում կատարվել են փոփոխություններ։

	2. Հաշվի առնելով, որ ԵՏՀ կոլեգիայի 21.04.2015թ. թիվ 30 որոշմամբ թմրամիջոցների, հոգեմետ (հոգեներգործուն) նյութերի և դրանց պրեկուրսորների, պատրաստուկների ներմուծումը և արտահանումը իրականացվում է ԵՏՀ կոլեգիայի 06.11.2014թ. թիվ 199 որոշմամբ հաստատված ձևին համապատասխան լիցենզիայի հիման վրա` այսինքն որոշմամբ հավաստագրի տրամադրում նախատեսված չէ, հայտնում ենք, որ «Պետական տուրքի մասին» Հայաստանի Հանրապետության օրենքնում փոփոխություններ և լրացումներ կատարելու մասին» օրենքի նախագիծը անհրաժեշտ է խմբագրել` 2-րդ հոդվածով առաջարկվող 18.12.2-րդ կետի 2-րդ պարբերությամբ սահմանված արտահանման և ներմուծման  «հավաստագիր» նախատեսող կարգավորումը:
Հայտնում ենք նաև, որ «հավաստագիր» եզրույթը օգտագործվում է նաև «Թմրամիջոցների և հոգեմետ (հոգեներգործուն) նյութերի մասին» ՀՀ օրենքում, որը ևս անհրաժեշտ է համապատասխանեցնել ԵՏՀ կոլեգիայի 21.04.2015թ. թիվ 30 որոշմանը,

	Ընդունվել է:

	3. Տեղեկացնում ենք նաև, որ լիազոր մարմիններ սահմանելու և ապրանքների արտահանման և (կամ) ներմուծման լիցենզիաների ու թույլտվությունների տրամադրման կարգը կարգավորվում է  ՀՀ կառավարության 25.12.2014թ. թիվ 1524 որոշմամբ: Նույն որոշման 3-րդ հավելվածի 2.12-րդ կետի համաձայն` թմրամիջոցների, հոգեմետ (հոգեներգործուն) նյութերի և դրանց պրեկուրսորների, որոնց ներմուծումը և արտահանումը Եվրասիական տնտեսական միության մաքսային տարածքով թույլատրվում է լիցենզիայի հիմքով,  ոլորտը համակարգող պետական լիազոր մարմին է հանդիսանում Հայաստանի Հանրապետության առողջապահության նախարարությունը:
Հաշվի առնելով վերոգրյալը` առաջարկում ենք նախագծով ներկայացված արտադրական կանեփի արտահանման և ներմուծման լիցենզավորման առնչությամբ կարգավորումները համապատասխանեցնել վերոնշյալ իրավական ակտերին:
	«Թմրամիջոցների և հոգեմետ (հոգեներգործուն) նյութերի մասին ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի անցումային դրույթներով նախատեսվում է օրենքի ուժի մեջ մտնելուց հետո փոփոխություններ կատարել այն ենթաօրենսդրական ակտերում, որոնք վերաբերվում են ոլորտի կարգավորմանը և պետք է ապահովեն օրենքի կիրառկումը: ՀՀ կառավարության նշված որոշման մեջ համապատասխան փոփոխությունների կատարումը նույնպես կիրականացվի տվյալ փուլում:

	4.Նախագծի 4-րդ հոդվածով լրացվող՝ 5.1-ին գլխի 45.2-րդ հոդվածի 2-րդ մասի համաձայն՝ արտադրական կանեփի շրջանառության համար տրվում են «Լիցենզավորման մասին» օրենքով սահմանված թմրամիջոցների շրջանառության համար նախատեսված լիցենզայի տեսակները: Նույն գլխի 45.3-րդ հոդվածի 1-ին մասի համաձայն՝ արտադրական կանեփի արտադրությունը կարող են իրականացնել թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրություն տեսակի լիցենզիա (սույն գլխում այսուհետ՝ արտադրության լիցենզիա) ունեցող իրավաբանական անձինք կամ անհատ ձեռնարկատերերը: Նույն գլխի 45.5-րդ հոդվածի 1-ին մասի համաձայն` արտադրական կանեփի արտահանման, ներմուծման կամ մեծածախ առևտրի իրականացման գործունեության իրականացման համար տրվում է թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած՝ դրանց պրեկուրսորների արտահանման կամ ներմուծման կամ մեծածախ առևտրի իրականացման նպատակով լիցենզիա (այսուհետ՝ արտահանման, ներմուծման կամ մեծածախ առևտրի լիցենզիա): Նույն գլխի 45.6-րդ հոդվածի 1-ին մասի համաձայն՝ որպես լիցենզիայի տեսակ նշվում է արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի լիցենզիան, որը տրամադրում է Հայաստանի Հանրապետության կառավարությունը՝ իր կողմից սահմանված լիազոր մարմնի առաջարկով:
Վերոնշյալ հոդվածների վերլուծությունից հետևում է, որ, կանեփի շրջանառության համար պետք է տրվի «Լիցենզավորման մասին» օրենքով սահմանված թմրամիջոցների շրջանառության համար նախատեսված լիցենզիայի տեսակ, մինչդեռ նախագծով սահմանված չէ «կանեփի շրջանառություն» հասկացությունը: Եթե նկատի է առնվել, որ կանեփի  արտադրության, արտահանման, ներմուծման կամ մեծածախ առևտրի համար պետք է տրվի «Լիցենզավորման մասին» օրենքով սահմանված, համապատասխանաբար՝ թմրամիջոցների արտադրության, արտահանման, ներմուծման կամ մեծածախ առևտրի համար լիցենզիա, ապա հարկ է նշված հոդվածները համապատասխանեցնել իրար: Միաժամանակ, առաջարկվում է քննարկել կանեփի արտադրության, ինչպես նաև արտահանման, ներմուծման կամ մեծածախ առևտրի համար առանձին լիցենզիայի սահմանման նպատակահարմարությունը՝ համապատասխան փոփոխություններ կատարելով նաև՝  «Լիցենզավորման մասին» ՀՀ օրենքում լրացումներ կատարելու մասին» և «Պետական տուրքի մասին» ՀՀ օրենքում լրացումներ կատարելու մասին» ՀՀ օրենքների նախագծերում: Դա պայմանավորված է նաև այն հանգամանքով, որ «Թմրամիջոցների և հոգեմետ (հոգեներգործուն) նյութերի մասին» ՀՀ օրենքի 10-րդ հոդվածի 1-ին մասի համաձայն՝ թմրամիջոցների և հոգեմետ (հոգեներգործուն) նյութերի շրջանառության հետ կապված գործունեության համար լիցենզիաները տրվում են Հայաստանի Հանրապետության կառավարության լիազորած պետական կառավարման մարմնի կողմից: Մինչդեռ, նախագծի 45.6-րդ հոդվածի 1-ին մասի համաձայն՝ արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի լիցենզիան տրամադրում է Հայաստանի Հանրապետության կառավարությունը՝ իր կողմից սահմանված լիազոր մարմնի առաջարկով։

	Նախագծում կատարվել են համապատասխան փոփոխությունները։

	5.Միաժամանակ, հայտնում ենք, որ «Լիցենզավորման մասին» օրենքի 48-րդ հոդվածի 3-րդ մասի համաձայն` նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակվելուց ոչ շուտ, քան 6 ամիս հետո: Հաշվի առնելով վերոգրյալը` առաջարկում ենք նախագծի 5-րդ հոդվածով նախատեսված` նախագծի ուժի մեջ մտնելու և անցումային դրույթները համապատասխանեցնել վերոնշյալ կարգավորումներին:

	Չի ընդունվել, քանի որ 6-մասյա ժամկետի մասով կարգավորումները վերաբերվում են նախկինում լիցենզավորման ոչ ենթակա գործունեության տեսակների համար նոր լիցենզիաներ սահմանելու պարագայում: Իսկ առաջարկվող կարգավորումների համաձայն արտադրական կանեփի հետ կապված գործունեության որևէ տեսակ իրականացնելու համար համապատասխան սուբյեկտը պետք է դիմի ստանալու համար ներկայում գոյություն ունեցող Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների համապատասխանաբար արտադրություն և/կամ դրանց ներմուծում, արտահանում կամ մեծածախ առևտուր տեսակի լիցենզիաներ:

	9. ՀՀ տնտեսական մրցակցության պետական պաշտպանության հանձնաժողով
	27.04.2021

	
	

	1. Առաջարկում ենք Նախագծի 2-րդ հոդվածը շարադրել հետևյալ խմբագրությամբ Լիցենզավորող մարմնին թմրամիջոցների և հոգեմետ (հոգեներգործուն) նյութերի շրջանառության հետ կապված գործունեության բնագավառում լիցենզիաների տրամադրման վերաբերյալ խորհրդատվական եզրակացություն տալու նպատակով Հայաստանի Հանրապետության կառավարության որոշմամբ կարող է ստեղծվել հանձնաժողով: Խորհրդատվական եզրակացություն տալու դեպքերը և կարգը նախատեսվում են հանձնաժողովի աշխատակարգով և լիցենզավորման կարգով:»:

	Ընդունվել է։

	2. Առաջարկում ենք պետական տուրք սահմանել նաև կանեփի բույսի ներմուծման համար՝ քանակի հաշվարկով։
	Ընդունվել է։

	10. Տեսչական մարմինների աշխատանքների համակարգման գրասենյակ

	23.04.2021

	
	N 13483

	1.Հիմք ընդունելով Նորմատիվ իրավական ակտերի մասին օրենքի 33-րդ հոդվածի 1-ին մասի 1-ին կետը՝ առաջարկում եմ Նախագծի 1-ին հոդվածի 1-ին պարբերությունում «փոփոխել» բառը փոխարինել  «փոխարինել» բառով, իսկ 3-րդ հոդվածում  «կարող է գանձվել» բառերը փոխարինել  «գանձվում է» բառով՝ միաժամանակ համապատասխանեցնելով  Նախագծի տեքստը «Նորմատիվ իրավական ակտերի մասին» օրենքի պահանջներին։ 

	Ընդունվել է :

	2.Նախագծի 45.2-րդ հոդվածի 1-ին մասի համաձայն՝ Հայաստանի Հանրապետությունում թույլատրվում է արտադրական կանեփի օրինական շրջանառությունը սույն օրենքով սահմանված նպատակներով: Հաշվի առնելով այն հանգամանքը, որ արտադրական կանեփի օրինական շրջանառության տարբեր փուլերի նկատմամբ վերահսկողությունն իրականացնելու են տարբեր պետական մարմիններ, հարկ է նկատի ունենալ, որ այդ մարմինների միջև տեղեկատվության փոխանակման արդյունավետ մեխանիզմների բացակայության դեպքում նշված պահանջի նկատմամբ արդյունավետ վերահսկողության իրականացումը բարդ է լինելու
	Վերահսկողության իրականացման վերաբերյալ կարգավորումները փոփոխվել են այն տրամաբանությանմբ, որ ընդհանուր վերահսկողությունը բոլոր փուլերի համար վերապահվում են ՀՀ կառավարության կողմից լիազորված տեսչական մարմնին, իսկ այլ մարմինները դարձյալ գործունեության բոլոր փուլերի համար վերահսկողություն իրականացնելու են այլ մարմիններ՝ Օրենքով իրենց վերապահված լիազորությունների շրջանակում

	3.Նախագծի 45․3-րդ հոդվածի 3-րդ մասում առաջարկում եմ 2-րդ նախադասությունը հանել, քանի որ նույն մասում հստակ նշվում է, թե որտեղ է թույլատրվում արտադրական կանեփի մշակումը։

	Ընդունվել է։

	4.Նույն հոդվածի 6-րդ մասի համաձայն՝ արտադրական կանեփի արտադրության լիցենզիա ունեցող անձը կարող է իր արտադրանքը փոխանցել միայն արտադրական կանեփի արտահանման, ներմուծման կամ մեծածախ առևտրի լիցենզիա ունեցող անձի, ինչպես նաև արտադրական կանեփի արտադրության լիցենզիա ունեցող մեկ այլ անձի: Հարկ է նկատի ունենալ, որ քննարկվող դրույթը հակասում է Նախագծի 45.5-րդ հոդվածին, որի 1-ին մասի համաձայն՝ արտադրական կանեփի մեծածախ առևտրի համար պահանջվում է առանձին տեսակի լիցենզիա: 

	Ընդունվել է։

	5.Նախագծի 45․4 հոդվածի 1-ին մասի 2-րդ կետի համաձայն՝ արտադրական կանեփի արտադրության լիցենզիան ներառում է նաև կանեփի արտադրության գործունեության ձևերի հետ կապված այլ գործողությունների կատարում, այդ թվում՝ արտադրական կանեփի կամ արտադրական կանեփի բուսախեժի մատակարարում, բացառությամբ ներմուծման, արտահանման կամ մեծածախ առևտրի: 
Քաղաքացիական օրենսգրքի 521-րդ հոդվածի 1-ին մասի համաձայն՝ մատակարարման պայմանագրով ձեռնարկատիրական գործունեություն իրականացնող մատակարար-վաճառողը պարտավորվում է իր արտադրած կամ գնած ապրանքները պայմանավորված ժամկետում (ժամկետներում) հանձնել գնորդին` ձեռնարկատիրական գործունեություն իրականացնելու կամ անձնական, ընտանեկան, տնային կամ այլ նմանօրինակ օգտագործման հետ չկապված նպատակներով օգտագործելու համար:
Նշված դրույթից հետևում է, որ մատարարարումը ներառում է մեծածախ առևտուրը և կարող է ներառել նաև արտահանումն ու ներմուծումը, ուստի անհասկանալի է, թե ինչու նշված կետում  մատակարարման համար առանձին լիցենզիա չի պահանջվում, երբ արտադրական կանեփի ներմուծման, արտահանման և մեծածախ առևտրի համար պահանջվում է առանձին լիցենզիա:

	Ընդունվել է ի գիտություն։

	6.Նախագծի 45․4 հոդվածի 1-ին մասի 3-րդ կետում հստակեցման կարիք ունի նաև, թե ինչ է ենթադրում արտադրական կանեփ բույսերի, արտադրական կանեփի կամ արտադրական կանեփի բուսախեժի վերահսկումը։ 

	Նախագծում կատարվել են փոփոխություններ։

	7.Նախագծի 45․5-րդ հոդվածի 2-րդ մասի համաձայն՝ արտադրական կանեփի բույսի, սերմերի ներմուծումը Հայաստանի Հանրապետություն թույլատրվում է արտահանման, ներմուծման կամ մեծածախ առևտրի լիցենզիայի առկայության դեպքում, սակայն միաժամանակ, Նախագծի 1-ին հոդվածով տրվում է օրենքի նախագծի իմաստով «կանեփ» հասկացությունը, մասնավորապես՝ սահմանվում է, որ վերջինս կանեփ բույսի գլխիկներն են` ծաղիկներով կամ պտուղներով /բացառությամբ սերմերի և տերևների, եթե դրանք գլխիկների հետ միասին չեն/։ Ըստ այդմ, նշվածի արդյունքում ստացվում է, որ մի դեպքում Նախագծով սահմանվող կարգավորումներից տրվում է բացառություն այն սերմերի համար, որոնք գլխիկների հետ միասին չեն, այսինքն նրանց վրա տրամաբանորեն չպետք է տարածվեն Նախագծով սահմանվող կարգավորումնեը, իսկ մյուս դեպքում նույն Նախագծով սահմանվում է կարգավորում կանեփի սերմերի ներմուծման վերաբերյալ, ինչի արդյունքում ստացվում է, որ Նախագծով սահմանվող կարգավորումները փաստացի վերաբերում են նաև սերմերին։ Հաշվի առնելով վերոգրյալը՝ հստակեցման կարիք ունի այն հանգամանքը, թե ինչ նկատառումներով է սահմանվել նշված բացառությունը և կոնկրետ որ դեպքերում է թույլատրվելու սերմերի ներմուծումը և արդյոք այդ թույլտվությունը վերաբերելու է այն սերմերին, որոնք «գլխիկների հետ միասին չեն», թե՝ ոչ։
Քննարկվող հոդվածում առաջարկում ենք նախատեսել հստակ կարգավորում, ըստ որի՝ արտադրական կանեփի արտահանման, ներմուծման կամ մեծածախ առևտրի լիցենզիա ունեցող անձը կարող է իր արտադրանքը փոխանցել միայն արտադրական կանեփի արտահանման, ներմուծման կամ մեծածախ առևտրի լիցենզիա ունեցող անձի, ինչպես նաև թմրամիջոցներ և հոգեմետ (հոգեներգործուն) նյութեր պարունակող դեղերի արտադրության լիցենզիա ունեցող անձի՝ հաշվի առնելով «Դեղերի մասին» օրենքի 18-րդ հոդվածի 2-րդ մասը և Նախագծի հիմնավորմամբ նշված նպատակները:

	Նախագծում կատարվել են փոփոխություններ։

	8.Նախագծի 45․6-րդ հոդվածով սահմանվող լիցենզավորման առանձնահատկությունները, կարծում եմ վերանայման կարիք ունեն, մասնավորապես՝ նշված հոդվածի 1-ին մասի համաձայն լիցենզիան տրամադրում է կառավարությունը՝ իր կողմից սահմանված լիազոր մարմնի առաջարկով, սակայն 2-րդ մասով սահմանվում է դրույթ առ այն, որ կառավարության կողմից սահմանվող լիազոր մարմինն է   ընդունում  լիցենզայի հայտերը, մերժում լիցենզայի տրամադրումը կամ առաջարկում կառավարությանը տրամադրել լիցենզիա: Այսպիսով ստացվում է, որ հայտերը ընդունում և լիցենզիայի տրամադրումը մերժում է լիազոր մարմինը, սակայն լիցենզիան տրամադրում է կառավարությունը՝ լիազոր մարմի առաջարկով, նշվածից զատ Նախագծից պարզ չէ, թե ինչ հետևանքներ են առաջանալու այն պարագայում, երբ կառավարությունը չընդունի լիազոր մարմնի առաջարկությունը։ Չկարգավորված են մնում նաև լիցենզիան կասեցնելու, դադարեցնելու, երկարաձգելու և վերաձևակերպելու հետ կապված հարցերը, մասնավորապես, այն, թե որ մարմինն է իրականացնելու և ինչ ընթացակարգով: 

	Նախագծում կատարվել են փոփոխություններ և լիցենզիայի տրամադրման գործառույթը վերապահվել է ՀՀ կառավարության կողմից լիազորված մարմնին:

	9.Քննարկվող դրույթը նաև սահմանում է, որ լիցենզիայի տրամադրումը մերժելու հիմքերը սահմանվելու են լիցենզավորման կարգով, մինչդեռ դրանք կարող են նախատեսվել միայն օրենքով: Հաշվի առնելով վերոգրյալը՝ առաջարկում եմ վերանայել նշված դրույթները։
	Ընդունվել է ի գիտություն։

	10.Նախագծի 45.6-րդ հոդվածի 4-րդ մասի համաձայն՝ արտադրական կանեփի հետ կապված գործունեության տեսակների լիցենզիա ստացած անձը այլ թմրամիջոցների, հոգեմետ նյութերի կամ պրեկուրսորների հետ կապված լիցենզավորվող գործունեության տեսակներով չի կարող զբաղվել: Միևնույն ժամանակ, Նախագծի 45.3-րդ հոդվածի 1-ին մասի համաձայն՝ արտադրական կանեփի արտադրությունը կարող են իրականացնել թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրություն տեսակի լիցենզիա (սույն գլխում այսուհետ՝ արտադրության լիցենզիա) ունեցող իրավաբանական անձինք կամ անհատ ձեռնարկատերերը, իսկ 45.5-րդ հոդվածի 1-ին մասի համաձայն՝ արտադրական կանեփի արտահանման, ներմուծման կամ մեծածախ առևտրի իրականացման գործունեության իրականացման համար տրվում է թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած՝ դրանց պրեկուրսորների արտահանման կամ ներմուծման կամ մեծածախ առևտրի իրականացման նպատակով լիցենզիա (այսուհետ՝ արտահանման, ներմուծման կամ մեծածախ առևտրի լիցենզիա): Նախագծի 45.6-րդ հոդվածի 4-րդ մասով նախատեսված պահանջի կատարման ապահովումը հնարավոր դարձնելու համար առաջարկում ենք Նախագծում նախատեսել կարգավորում այն մասին, որ արտադրական կանեփի հետ կապված գործունեության լիցենզիայում հստակ նշվի, որ այն տրամադրվել է հենց արտադրական կանեփի հետ կապված գործունեություն իրականացնելու համար:
	Նախագծում կատարվել են փոփոխություններ։

	11.Նախագծի 45․6-րդ հոդվածի 7-րդ մասում  առաջարկում եմ հստակեցնել «աշխատակիցներ» եզրույթը։ 

	Ընդունվել է։

	12.Նախագծի 45.6-րդ հոդվածի 8-րդ մասի համաձայն՝ արտադրական կանեփի հետ կապված գործունեության տեսակների լիցենզիա ստացած անձինք նախքան գործընթացում ներգրավելը լիցենզիայի հայտեր ընդունելու համար իրավասու պետական կառավարման համակարգի մարմնին են ներկայացնում աշխատակցի տվյալները: Թմրամիջոցների կամ հոգեմետ նյութերի հետ կապված հանցագործության համար դատվածություն կամ վարչական իրավախախտման պատասխանատվության ենթարկված անձինք չեն կարող հանդիսանալ աշխատակիցներ: Գտնում եմ, որ չկարգավորված է մնում այն հարցը, թե ինչ իրավական հետևանք է առաջանալու այն դեպքում, երբ արտադրական կանեփի հետ կապված գործունեության տեսակների լիցենզիա ստացած անձը իրավասու մարմնին չի ներկայացրել աշխատակիցների տվյալները կամ աշխատանքային պայմանագիր է կնքել թմրամիջոցների կամ հոգեմետ նյութերի հետ կապված հանցագործության համար դատվածություն կամ վարչական իրավախախտման պատասխանատվության ենթարկված անձի հետ: 
Այս համատեքստում հարկ է նկատի ունենալ նաև այն հանգամանքը, որ Նախագծում նախատեսված են նաև այլ արգելքներ և պարտականություններ, որոնք խախտելու համար ևս որևէ իրավական հետևանք նախատեսված չէ (օրինակ՝ Նախագծի 45.3-րդ հոդվածի 3-րդ մասում):
Քննարկվող մասի համաձայն՝ լիցենզիայի հայտեր ընդունելու համար իրավասու պետական կառավարման համակարգի մարմինը վարում է աշխատակիցների ռեեստր: Հաշվի առնելով այն հանգամանքը, որ աշխատակիցների ռեեստրը պարունակելու է անձնական տվյալներ, առաջարկում ենք հստակ նախատեսել, թե ինչ տվյալներ է այն պարունակելու: Միևնույն ժամանակ, արտադրական կանեփի արտադրությամբ զբաղվող անձանց կողմից քննարկվող մասով նախատեսված պահանջների կատարման նկատմամբ պատշաճ վերահսկողության իրականացումն ապահովելու նպատակով առաջարկում եմ նախատեսել դրույթ առ այն, որ աշխատակիցների ռեեստրին հասանելիություն ունենալու է նաև ոչ պարենային արտադրանքի անվտանգության ոլորտում վերահսկողություն իրականացնող տեսչական մարմինը:

	Նախագծում կատարվել են փոփոխություններ՝ աշխատակիցների ռեեստրին իրավասու մարմիններին հասանելիություն ապահովելու մասով։

	13.Նախագծի 45․7 րդ հոդվածի 3-րդ մասում առաջարկում եմ վերանայել «կարող է լինել» եզրույթը՝ հստակ սահմանելով քվոտավորմանը վերաբերող դրույթները՝ իրավական որոշակիությունն ապահովելու նպատակով, իսկ 5-րդ մասում «սպառվելը» բառը փոխարինել «խախտելը» բառով:

	

	14.Նախագծի 45.8-րդ հոդվածի 1-ին մասում «Արտադրական կանեփի արտադրության նկատմամբ  վերահսկողությունն իրականացնում է Հայաստանի Հանրապետության կառավարության լիազորած՝ վերահսկողություն իրականացնող տեսչական մարմինը» բառերը փոխարինել «Արտադրական կանեփի արտադրության (այդ թվում՝ լիցենզիայի պայմանների և պահանջների) նկատմամբ վերահսկողությունն իրականացնում է ոչ պարենային արտադրանքի անվտանգության ոլորտում վերահսկողություն իրականացնող տեսչական մարմինը» բառերով:

	

	11. ՀՀ վարչապետի աշխատակազմ
	22.04.2021

	
	N

	1.Նախագծի 4-րդ հոդվածով լրացվող 45.2-րդ հոդվածի 2-րդ մասի համաձայն՝  արտադրական կանեփի շրջանառության համար տրվում են «Լիցենզավորման մասին» օրենքով սահմանված թմրամիջոցների շրջանառության համար նախատեսված լիցենզիայի տեսակները: Լրացվող 45.3-րդ հոդվածի 1-ին մասի համաձայն՝ արտադրական կանեփի արտադրությունը կարող են իրականացնել թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրություն տեսակի լիցենզիա ունեցող իրավաբանական անձինք կամ անհատ ձեռնարկատերերը: Մինչդեռ նախագծով լրացվող 45.6-րդ հոդվածի 4-րդ մասի համաձայն՝ արտադրական կանեփի հետ կապված գործունեության տեսակների լիցենզիա ստացած անձը այլ թմրամիջոցների, հոգեմետ նյութերի կամ պրեկուրսորների հետ կապված լիցենզավորվող գործունեության տեսակներով չի կարող զբաղվել: Այս առումով անհասկանալի է նախագծով առաջարկվում մոտեցումը այն հարցի հետ կապված, թե ինչ սուբյեկտների շրջանակ է իրավասու լինելու իրականացնել արտադրական կանեփի հետ կապված լիցենզավորման ենթակա գործունեություն և ինչ նպատակ է հետապնդում թմրամիջոցների շրջանառության համար նախատեսված լիցենզիայի տեսակների տրամադրումը այն դեպքում, երբ արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի լիցենզիան տրամադրում է Հայաստանի Հանրապետության կառավարությունը՝ իր կողմից սահմանված լիազոր մարմնի առաջարկով, իսկ «Լիցենզավորման մասին» ՀՀ օրենքի 43-րդ հոդվածի 2-րդ մասի համաձայն՝ թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրության, ինչպես նաև ներմուծման, արտահանման կամ մեծածախ առևտրի գործունեությունը լիցենզավորող մարմին է համարվում Հայաստանի Հանրապետության կառավարության կողմից լիազորված պետական մարմինը:  Ստացվում է, որ նախագծով առաջարկվող մոտեցմամբ առանձնահատուկ նշանակություն է տրվում արտադրական կանեփի արտադրության լիցենզիայի տրամադրմանը՝ լիցենզիայի տրամադրման լիազորությունը վերապահելով Կառավարությանը, սակայն, միևնույն ժամանակ, սահմանվում է հնարավորություն «Լիցենզավորման մասին» օրենքով սահմանված թմրամիջոցների շրջանառության համար նախատեսված լիցենզայի առկայության դեպքում նույն գործունեությամբ զբաղվելու և, բացի այդ, արտադրական կանեփի շրջանառության համար տրվում են «Լիցենզավորման մասին» օրենքով սահմանված լիցենզիայի համապատասխան տեսակները (դրանց բացակայության դեպքում) այն դեպքում, երբ  թմրամիջոցների շրջանառության համար նախատեսված լիցենզիան տրամադրում է արդեն Կառավարության կողմից լիազորված պետական կառավարման մարմինը: 
	Նախագծում կարատվել են փոփոխություններ։

	2.     «Լիցենզավորման մասին» օրենքի համաձայն՝ գործունեությունը համարվում է լիցենզավորման ենթակա, եթե այն ընդգրկված է օրենքի 43-րդ հոդվածի 2-րդ մասի աղյուսակում, մինչդեռ նախագծով առաջարկվում է սահմանել արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի լիցենզիայի տրամադրման պահանջ: Նման մոտեցումը խնդրահարույց է լիցենզավորման բնագավառում օրենսդրական համակարգային մոտեցում ցուցաբերելու պահանջի ապահովման տեսանկյունից:
	Ընդունվել է ի գիտություն։



